
COMO PROCEDER COAS FALTAS DE CONDUTA CONTRARIAS Á CONVIVENCIA 

 

Decreto 8/2015, do 8 de xaneiro, polo que se desenvolve a Lei 4/2011, do 30 de xuño, de convivencia e participación da comunidade 

educativa en materia de convivencia escolar. 

Para que os partes de conduta fagan a súa función e as medidas correctoras teñan o seu efecto deben aplicarse de xeito gradual e con sentido común 
como se nos indica no artigo 34 do Decreto antes mencionado. 

Para a gradación das medidas correctoras tomaranse en consideración especialmente os seguintes criterios:  

 
a) O recoñecemento espontáneo do carácter incorrecto da conduta e, de ser o caso, o cumprimento igualmente espontáneo da obriga de reparar os 

danos producidos. 
b) A existencia de intencionalidade ou reiteración nas condutas.  
c) A difusión por calquera medio, incluídos os electrónicos, telemáticas ou tecnolóxicos, da conduta, as súas imaxes ou a ofensa.  
d) A natureza dos prexuízos causados.  
e) O carácter especialmente vulnerable da vítima da conduta, de tratarse dunha alumna ou dun alumno, en razón da súa idade, da recente 

incorporación ao centro ou calquera outra circunstancia que se considere propiciadora desta vulnerabilidade. 

Conduta leve contraria á convivencia non reiterativa (sen parte de conduta) 
TIPO DE CONDUTA Posibles medidas correctoras Responsables 

 

 
 

a) Faltas inxustificadas de asistencia ou de puntualidade. 
b) Non seguir as indicacións do profesorado en canto a 

aprendizaxe: 

• Non prestar atención. 

• Non realizar as tarefas escolares. 

• Non traer o material escolar. 

• Copiar ou facilitar a copia en exames ou probas que sirvan 
para a cualificación. 

c) Interromper continuamente as explicacións do profesorado. 
d) Levantarse sen permiso. 
e) Molestar continuamente as compañeiras e/ou compañeiros 

impedindo que atendan ás explicacións do profesorado. 
f) Non participar, de xeito correcto, nas actividades 

complementarias ou extraescolares. 
g) Comer ou beber na aula ou corredores, agás situacións 

vulnerables) 
h) O deterioro das dependencias do centro escolar, de material 

didáctico ou dos obxectos e pertenzas dos demais membros 
da comunidade educativa, cando sexa causado por 
neglixencia. 

i) Vestir prendas que dificulten a identificación do alumnado ou 
con mensaxes vexatorias ou discriminatorias cara algún grupo 
social, ou que inciten ao consumo de substancias perigosas 
para a saúde, ou á violencia, ou a calquera acto contrario á 
convivencia.  

j) Usar o equipamento da aula, electrónico, mecánico, 
telefónico, informático ou de calquera outra clase sen 
autorización. 

 

De ser reiterativas aplicarse o artigo 42 de condutas leves 
contrarias á convivencia. 

a) Manter unha conversación privada para o 
recoñecemento da súa conducta inadecuada, e para 
reflexionar sobre a mesma e as súas posibles 
consecuencias. 

b) Pedir desculpas ao grupo, ao profesorado e/ou á 
compañeira ou compañeiro afectada/o (facendo así ao 
alumnado responsable do problema causado) 

c) Realización de actividades de aprendizaxe sen que 
poidan supoñer un aumento do tempo de permanencia 
no centro docente. 

• Permanecer 5 – 10 min do tempo de lecer 
rematando tarefas ou simplemente permanecendo 
en silencio. 

• Permanecer os 20 min do recreo facendo garda ( 
se o docente ten garda).  

• Limpar a clase, ordenar o pupitre, ... sempre que 
isto non supoña unha discriminación para o 
alumnado. 

d) Realización dalgunha tarefa relacionada co tipo de 
conduta inadecuada. 

e) Sacar ao estudante da aula 5 minutos, sempre coa 
porta aberta para que poda seguir a clase e a vista da 
profesora ou profesor. 

f) Calquera outra medida gradual similar ás citadas 
consideradas polo profesorado. 

Artigo 42: Condutas leves contrarias á convivencia 

TIPO DE CONDUTA Artigo 43:  Medidas correctoras 
Artigo 44: 

Responsables 
 
A reiteración dun mesmo tipo de conduta das sinaladas no 
apartado anterior comunicadas ás nais/pais ou titores legais a 
través de abalar ou de forma telefónica e á titora ou titor do 
grupo, implicará un parte de conduta leve. 
 

a) Agresións, inxurias, ofensas, actos de discriminación, actos 
de indisciplina ou falta de consideración e respecto a outros 
membros da comunidade educativa, do artigo 15 da Lei 
4/2011 que non alcancen a gravidade requirida no dito 
precepto. 

b) Actos inxustificados que perturben o normal desenvolvemento 
das actividades do centro. 

c) Portar calquera obxecto, substancia ou produto prohibido nas 
Normas de Convivencia e que non constitúa unha conduta 
grave. 

d) Faltas reiteradas de asistencia inxustificada a clase ou de 
puntualidade. 

e) Non traer de forma reiterada o material ou equipamento 
necesario a clase. 

f) Interrupción reiterada do normal desenvolvemento das clases. 
g) Danos intencionados ou mal uso do material e dependencias 

do centro ou do material dos membros da comunicade 
educativa. 

a) Amoestación privada ou por escrito. 
b) Comparecencia ante XE. (Unha vez explicado o ocorrido 

o alumnado subirá de novo á aula para continuar coa clase) 

c) Realización de traballos específicos en horario lectivo. 

d) Realización, en horario non lectivo, de tarefas que 
contribúan á mellora e desenvolvemento das 
actividades do centro. 

 

e) Suspensión do dereito a participar nas actividades 
extraescolares ou complementarias do centro entre 1 
e 2 semanas. 

f) Cambio de grupo por un período dunha semana. 

 

g) Suspensión do dereito de asistencia a determinadas 
clases entre 1 e 3 días. Durante o tempo que dure a 
suspensión, o alumnado haberá de realizar os deberes 
ou os traballos que se determinen para evitar a 
interrupción no proceso formativo.  

h) Suspensión temporal do dereito de asistencia ao 
centro entre 1 e 3 días. Durante o tempo que dure a 
suspensión, o alumnado deberá realizar os deberes ou 
traballos que se determinen para evitar a interrupción 
no proceso formativo.  D

FUNCIÓNS DOS RESPONSABLES: 

PROFESORA 
OU 

PROFESOR 

• Comunicar e informar á familia por abalar ou telefonicamente da conduta inadecuada. 

• Enviar parte de conduta orixinal, correctamente cumprimentado, a través da alumna ou alumno, que deberá devolver ao docente ao día seguinte. 

• Facer copias do parte de conduta asinado (unha para a titora ou titor, outra para a familia se o precisa e outra para o propio docente). Entregar 
o orixinal asinado en xefatura de estudos. 

TITORA OU 
TITOR 

• Levar a contabilidade dos partes de conduta leves e reunirse coa familia (presencial ou telefonicamente) cando a alumna ou alumno comece a 
acumular partes de conduta. 

• Reunirse con xefatura de estudos para ver que medidas correctoras se levaron a cabo ou se poden aplicar por reincidencia. 

XEFATURA 
DE ESTUDOS 

• Aplicar a medida correctora que corresponda despois dunha ou varias condutas leves. 

• Comunicar ás familias a medida correctora que se vai aplicar ao alumnado. 

DIRECCIÓN 
• Aplicar a medida correctora que corresponda despois de varias condutas leves ou condutas graves. 

• Comunicar ás familias a medida correctora que se vai aplicar ao alumnado. 

Artigo 38. Condutas gravemente prexudiciais para a convivencia 

TIPO DE CONDUTA Artigo 39:  Medidas correctoras 
Artigo 41: 

Responsables 
a) Agresións físicas ou psíquicas, inxurias e ofensas graves, ameazas 

e coaccións contra os demais membros da comunidade educativa, 
tanto de acción directa como a través das redes sociais..  

b) Actos de discriminación grave contra membros da comunidade 
educativa por razón de nacemento, raza, sexo, orientación e 
identidade sexual, capacidade económica, nivel social, conviccións 
políticas, morais ou relixiosas, discapacidades físicas, sensoriais ou 
psíquicas, ou calquera outra condición ou circunstancia persoal ou 
social, tanto de acción directa como a través das redes sociais. 

c) Actos individuais ou colectivos de desafío á autoridade do 
profesorado e ao persoal de administración e de servizos que 
constitúan unha indisciplina grave.  

d) Gravación, manipulación ou difusión por calquera medio de imaxes 
ou informacións que atenten contra o dereito á honra, a dignidade 
da persoa, a intimidade persoal e familiar e a propia imaxe dos 
demais membros da comunidade educativa.  

e) Actuacións que constitúan acoso escolar consonte o establecido 
polo artigo 28 da Lei 4/2011.  

f) Suplantación de personalidade en actos da vida docente e a 
falsificación, alteración ou subtracción de documentos académicos.  

g) Danos graves causados de forma intencionada ou por neglixencia 
grave ás instalacións e aos materiais dos centros docentes, 
incluídos os equipamentos informáticos e o software, ou aos bens 
doutros membros da comunidade educativa ou de terceiros, así 
como a súa subtracción.  

h) Actos inxustificados que perturben gravemente o normal 
desenvolvemento das actividades do centro, incluídas as de carácter 
complementario e extraescolar.  

i) Actuacións gravemente prexudiciais para a saúde e integridade 
persoal dos membros da comunidade educativa do centro ou a 
incitación a elas.  

j) Portar calquera obxecto, substancia ou produto gravemente 
perigoso para a saúde ou integridade persoal de calquera membro 
da comunidade educativa. En todo caso, reputarase indisciplina 
grave a resistencia ou negativa a entregar os obxectos a que se 
refire o punto terceiro do artigo 11 da Lei 4/2011 cando é requirido 
para iso polo profesorado.  

k) Reiteración, nun mesmo curso escolar, de 3 condutas leves 
contrarias á convivencia.  

l) O incumprimento das sancións impostas. 

a) Realización, dentro ou fóra do horario lectivo, de 
tarefas que contribúan á mellora e ao 
desenvolvemento das actividades do centro.  

b) Suspensión do dereito a participar nas actividades 
extraescolares ou complementarias do centro por un 
período de entre 2 semanas e 1 mes.  

c) Cambio de grupo.  
d) Suspensión do dereito de asistencia a determinadas 

clases por un período de entre 4 días lectivos e 2 
semanas. Durante o tempo que dure a suspensión, o 
alumnado deberá realizar os deberes ou traballos que 
se determinen para evitar a interrupción no proceso 
formativo.  

e) Suspensión temporal do dereito de asistencia ao 
centro por un período de entre 4 días lectivos e 1 mes. 
Durante o tempo que dure a suspensión, o alumnado 
deberá realizar os deberes ou traballos que se 
determinen para evitar a interrupción no proceso 
formativo.  

DIRECCIÓN 

f) Cambio de centro. (Medida excepcional) 

INSPECCIÓN 

 
 EDUCATIVA 

